
C’hoari loto

Aozañ ar c’hoari
5 plankenn prest da vezañ implijet.
30 kartenn (tresadenn ha ger), da vezañ didroc’het gant ar skolaer.
30 kartenn (tresadenn), da vezañ didroc’het gant ar skolaer.
30 kartenn (ger), da vezañ didroc’het gant ar skolaer.

Ret eo luc’heilañ war baper kalet evit kaout un dafar solud ha plijus da zornata. 
Gwelloc’h e vefe plastifiañ an dafar evel-just.

Penaos c’hoari
Dasparzhet e vez ar plankennoù etre ar skolidi, ur plankenn etre 3 pe 4 skoliad. 
Dibabet e vez ur rummad kartennoù gant ar penn-c’hoarier. Savet e vez ur 
goulenn gant ar penn-c’hoarier en ur ziskouez pep kartenn. Ar skoliad gantañ 
ar gartenn-se war e blankenn a responto d’ar goulenn.
 
Skouerioù frazennoù a c’haller implijout hervez ar palioù yezh studiet :

• Goulennoù evit anavezout gerioù an dilhad
Gant piv emañ al loeroù ?
Ganin emañ al loeroù.

• Goulennoù evit pleustriñ war ar verb en amzer a-vremañ
Pegoulz e lakaez ur skerb ?

Ar c’hoarier gantañ kartenn ar skerb a c’hallo respont gant unan eus ar 
frazennoù-mañ da skouer :

Er goañv e lakaan ur skerb.
Ur skerb a lakaan pa vez yen an amzer.

• Goulennoù evit pleustriñ war ar verb en amzer dremenet gevrennek : « Lakaet 
’m eus. »

Lakaet ’peus ur sae hiziv ?
Ar c’hoarier gantañ kartenn ar sae a c’hallo respont gant unan eus ar frazennoù-
mañ da skouer :

Ya, lakaet ’m eus ur sae hiziv.
N’em eus ket.



C’hoari memor

Aozañ ar c’hoari
30 kartenn (tresadenn ha ger), da vezañ didroc’het gant ar skolaer.
30 kartenn (tresadenn), da vezañ didroc’het gant ar skolaer.
30 kartenn (ger), da vezañ didroc’het gant ar skolaer.

Mat e vefe d’ar skolaer lakaat ul liv disheñvel war tu-gin pep rummad kartennoù.
Da skouer :
un tu-gin glas evit ar c’hartennoù warno un dresadenn hag ur ger ;
un tu-gin melen evit ar c’hartennoù warno un dresadenn ;
un tu-gin gwenn evit ar c’hartennoù warno un ger.

Ret eo luc’heilañ war baper kalet evit kaout un dafar solud ha plijus da zornata. 
Gwelloc’h e vefe evel-just plastifiañ an dafar.

Penaos c’hoari ?
Dibabet e vez 2 rummad e-touez an 3 rummad.
Dibabet e vez un nebeud kartennoù e-touez pep rummad. Implijout an 2 
rummad a-bezh (30 x 2) a vefe re.
Ar c’hartennoù a vez renket war an daol, an tu-gin war wel. Pep skoliad d’e dro 
a gemer 1 gartenn eus pep liv. Pa vez troet ar gartenn e vez lavaret a vouezh 
uhel ar gêr  : « botoù, loeroù » da skouer. Gallout a raer lavaret ouzhpenn  : 
« N’int ket heñvel, n’eo ket mat. »
Pa vez troet 2 gartenn heñvel gant ur c’hoarier e lavar ar ger a vouezh uhel ha 
kemer a ra an 2 gartenn. Dezhañ eo da c’hoari adarre.

